
სიტუაციის ანალიზი
1. სიტუაციის ანალიზი
საქართველო მაღალი ინტენსივობის მიგრაციის მქონე ქვეყანაა. თუ ადრე უფრო მკვეთრად გამოკვეთილი იყო ქვეყნიდან საქართველოს მოქალაქეების ემიგრაცია მსოფლიოს სხვადასხვა ქვეყანაში, ბოლო წლების განმავლობაში მნიშვნელოვნად მოიმატა საქართველოში შემოსული უცხოელების რაოდენობამაც.
საქართველოში სულ უფრო აქტუალური ხდება იმიგრაციისა და საქართველოდან ემიგრაციული ნაკადების რეგულირების საჭიროება. 2015 წელს მიღებული ”საქართველოს 2016-2020 წლების მიგრაციის სტრატეგიის“ მთავარი მიზანი- მიგრაციული პროცესების გაუმჯობესება და ეფექტური მართვა, აისახა სხვადასხვა ნორმატიულ აქტებსა და განხორციელებულ აქტივობებში. კერძოდ, შრომითი მიგრაციის მიმართულებით მიღებულ იქნა სფეროს მარეგულერებელი დოკუმენტები:  2015 წლის 1 აპრილს - კანონი ”შრომითი მიგრაციის შესახებ” (ძალაში შევიდა 2015 წლის 1 ნოემბერს) და 2015 წლის 7 აგვისტოს-  საქართველოს მთავრობის დადგენილება ,,საქართველოში მუდმივი ბინადრობის ნებართვის არმქონე უცხოელის ადგილობრივ დამსაქმებელთან შრომითი მოწყობისა და ანაზღაურებადი შრომითი საქმიანობის განხორციელების წესის შესახებ’’ (ძალაში შევიდა 2015 წლის 1 ნოემბერს). 
ამასთანავე, 2015 წელს საქართველოს შრომის, ჯანმრთელობისა და სოციალური დაცვის სამინისტროში შეიქმნა შრომის პირობების ინსპექტირების დეპარტამენტი, რომლის ფუნქციად განისაზღვრა საქართველოში დასაქმებული ადგილობრივი და უცხოური სამუშაო ძალის შრომის პირობების მონიტორინგი. 2016 წელს შრომის პირობების ინსპექტირების დეპარტამენტმა გააფორმა მემორანდუმები საქართველოს შინაგან საქმეთა სამინისტროს კრიმინალური პოლიციისა და მიგრაციის დეპარტამენტებთან, რაც უზრუნველყოფს ტრეფიკინგის შემთხვევების აღმოჩენის შემთხვევაში, ინფორმაციის მიწოდების ვალდებულებას, შემდგომი რეგიარებისთვის. თუმცა, უნდა აღინიშნოს, რომ შრომითი მიგრაციის კუთხით შრომის პირობების ინსპექტირების დეპარტამენტი განიცდის გამოცდილების ნაკლებობას და საჭიროებს კვალიფიკაციის ამაღლებას.
მიგრანტთა უფლებრივი მდგომარეობის გაუმჯობესების ხელშეწყობის მიზნით,  მიგრაციის საკითხთა სამთავრობო კომისიის რიგით მე-16 სხდომაზე, მიგრაციის  სტრატეგიისა და მისი 2016-2017 წლების  სამოქმედო გეგმის წარმატებით შესასრულებლად,  მიგრაციის საკითხთა სამთავრობო კომისიის ფარგლებში დამატებით კიდევ ორი სამუშაო ჯგუფი შეიქმნა: მიგრაცია და განვითარების ჯგუფი  და უცხოელთა ინტეგრაციის ჯგუფი.  
2016 წლის 27 ივნისს საქართველოს შრომის, ჯანმრთელობისა და სოციალური დაცვის სამინისტროს თავჯდომარეობით გაიმართა უცხოელთა ინტეგრაციის ჯგუფის პირველი სამუშაო შეხვედრა, სადაც უწყებები შეთანხმდნენ შესაბამისი სამიზნე ჯგუფებისათვის სამოქმედო გეგმის შემუშავებაზე.
ზემოაღნიშნულიდან გამომდინარე, მოკლევადიანი ექსპერტის დახმარება გვესაჭიროება შემდეგი მიმართულებებით:
· შრომითი მიგრაციის კუთხით შრომითი ინსპექციის როლისა და უცხოური სამუშაო ძალის ინსპექტირების საკითხებთან დაკავშირებით, შრომის პირობების ინსპექტორებისათვის სასწავლო ტრენინგების ორგანიზება, რაც გულისხმობს, როგორც საერთაშორისო გამოცდილების გაზიარებას, ისე პრაქტიკული უნარ-ჩვევების შეძენას;
· საჭიროების შემთხვევაში არსებულ მარეგულირებელ აქტებში შესაბამისი ცვლილებებეის პაკეტის მომზადება;
· უცხოელთა ინტეგრაციის ჯგუფის მიერ შემუშავებული სამოქმედო გეგმის ექსპერტიზა და შემდგომი რჩევებისა და რეკომენდაციების მომზადება;



